
	1. Վարչապետի աշխատակազմի իրավաբանական վարչություն
	23.08.2024թ.

	
	-

	Նախագծի 1-ին կետի 1-ին ենթակետով առաջարկվում է որոշման հավելվածի N1 աղյուսակում սիգի ձկնորսության թույլատրելի առավել քանակության ավելացման ձևով փոփոխություն կատարել, մինչդեռ առաջարկվող դրույթը չի բխում «Սևանա լճի մասին» օրենքի 13-րդ հոդվածի 3-րդ և 4.1-րդ մասերի ընդհանուր կարգավորումներից, համաձայն որոնց՝ տարեկան ծրագիրը ներառում է նաև Սևանա լճի և նրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակները և արդյունագործական որակի բնութագրերը` ամսական կտրվածքով, տարեկան ծրագիրը կառավարությունն Ազգային ժողով է ներկայացնում պետական բյուջեի նախագծի կազմում:
	Չի ընդունվել
Պարզաբանում՝
1․ Տարեկան ծրագրի մշակումը հանդիսանում է Հայաստանի Հանրապետության բյուջետային գործընթացի մաս և սահմանված կարգով յուրաքանչյուր տարի գալիք տարվա Տարեկան ծրագրի նախագիծը Կառավարության քննարկմանն է ներկայացվում այդ գործընթացի շրջանակներում՝ մինչև սեպտեմբերի  1-ին տասնօրյակ։ Տարեկան ծրագիրը հաստատվում է համապատասխան Կառավարության որոշմամբ, որից հետո Կառավարությունն այն Ազգային ժողով է ներկայացնում՝ պետական բյուջեի նախագծի կազմում։ Ազգային ժողովը հաստատում է Պետական բյուջեն։
2․ Յուրաքանչյուր տարի Սևանա լճում ձկան պաշարների ուսումնասիրությունն իրականացվում է տարեկան կտրվածքով և տվյալները ստացվում են տարվա վերջ՝ դեկտեմբեր ամսին, ինչը հիմք է հանդիսանում հաջորդ տարվա ձկան արդյունագործական որսի առաջին փուլի (մինչև սեպտեմբերի 1-ը) չափաքանակ հաստատելու համար։
Միևնույն ժամանակ ամառային շրջանում իրականացված գիտական հետազոտության տվյալները  ձեռք բերելուց հետո սահմանվում են արդյունագործական որսի 2-րդ՝ աշնանային որսաշրջանի չափաքանակները (մինչև նոյեմբերի 15-ը) ։
3․ Համաձայն «Սևանա լճի մասին» օրենքի 13-րդ հոդվածի 3-րդ մասի «դ» ենթակետի Տարեկան ծրագիրը ներառում է «Սևանա լճի և նրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակները և արդյունագործական որակի բնութագրերը` ամսական կտրվածքով,» այդ պահանջից ելնելով Տարեկան ծրագրում ամրագրվում է միջոցառում, որի նկարագրում նշվում է,որ միջոցառման կատարումը հնարավոր է ապահովել Տարեկան ծրագրի հաստատումից հետո` հիմք ընդունելով նախորդ տարվա «Սևանա լճում և դրա ջրհավաք ավազանում ձկան և խեցգետնի պաշարների հաշվառում» միջոցառման ամփոփ արդյունքները, ինչն էլ ենթադրում է արդեն ընթացիկ տարում հաստատված որոշման մեջ  լրացումների կամ փոփոխությունների իրականացում։ 
Հատկանշական է, որ 2024 թվականի տարեկան ծրագիրը հաստատվել է Կառավարության 2023 թվականի սեպտեմբերի 29-ի N1656-Ն որոշմամբ։
Կառավարության 2024 թվականի փետրվարի 2-ի N182-Ն որոշմամբ կատարվել է լրացում վերոնշյալ որոշման մեջ՝ սահմանելով չափաքանակ մինչև սեպտեմբերի 1-ը։
Սույն Կառավարության որոշման նախագծով սահմանվում է ևս լրացուցիչ չափաքանակ՝ մինչև նոյեմբերի 15-ը։
	



